தமிழ்நாடு பள்ளிக் கல்வி இணை இயக்குநர் (மேல்நிலைக்கல்வி) அவர்களின்  செயல்முறைகள், சென்னை-600 006.
ந.க.எண். 2816 / டபிள்யு3 / இ2 / 2021,  நாள்.29.01.2021
பொருள்:
தமிழ்நாடுமேல்நிலைக்கல்விப்பணி - அரசு மற்றும் நகராட்சி மேல்நிலைப்பள்ளிகளில் 01.01.2021 நிலவரப்படி பணிமாறுதல் மூலம் உடற்கல்வி இயக்குநர் நிலை - Iஆக நியமனம் செய்ய  உடற்கல்வி இயக்குநர் நிலை - II சார்ந்த - விவரங்கள் கோருதல் சார்பாக.
பார்வை:
1. தமிழ்நாடு மேல்நிலைக் கல்விப்பணி சிறப்பு விதிகள்  

                                      அரசிதழ்  எண்.36 வெளியிடப்பட்ட நாள்.30.01.2020.





---------

தமிழ்நாடு மேல்நிலைக்கல்விப் பணியின்கீழ் அமைந்துள்ள உடற்கல்வி இயக்குநர் நிலை - I பதவிக்கு பணிமாறுதல் மூலம் நியமனம் செய்ய  உடற்கல்வி இயக்குநர் நிலை - II  சார்ந்த விவரங்களை  கீழே கொடுக்கப்பட்டுள்ள வழிகாட்டுதலை பின்பற்றி மாவட்ட வாரியாகத் தயார் செய்து அனுப்பி வைக்குமாறு அனைத்து மாவட்ட முதன்மைக் கல்வி அலுவலர்கள் கேட்டுக்கொள்ளப்படுகிறார்கள்.
1. அரசு மற்றும் நகராட்சி உயர்நிலை/மேல்நிலைப்பள்ளிகளில் பணிபுரியும் உடற்கல்வி இயக்குநர் நிலை - II (நகராட்சிப் பள்ளிகளில் 1.6.86க்கு முன்னர் நியமனம் செய்யப்பட்டவர்கள் இருப்பின் பட்டியல் தனியாக அனுப்பப்பட வேண்டும்)  சார்பான  விவரங்கள் தயாரிக்கப்படவேண்டும். 
2. அரசு மற்றும் நகராட்சி உயர்நிலை/மேல்நிலைப்பள்ளிகளில் பணிபுரியும்  உடற்கல்வி இயக்குநர் நிலை – II மற்றும் அலகு விட்டு அலகு மாறுதல் பெற்றவர்களின் விவரங்கள் (சுய விவரம் அடங்கிய கருத்துருக்கள்) சார்ந்த அரசு/நகராட்சி உயர்/மேல்நிலைப் பள்ளிகளில் இருந்து பெற்று இணைப்பில் குறிப்பிட்ட படிவம் 2ல் தனியாக, இவ்வியக்ககத்திற்கு நேரில் சமர்ப்பிக்கப்பட வேண்டும். 
	1.உடற்கல்வி இயக்குநர் 

நிலை - II
 
	31.12.2020 வரை பதவி உயர்வு பெற்றவர்கள், கருணை அடிப்படையில் நியமனம் செய்யப்பட்டவர்கள் மற்றும் அலகுவிட்டு அலகு, துறை மாறுதல் மூலம் பணியில் சேர்ந்தவர்களில் பணிவரன்முறை மற்றும் தகுதிகாண் பருவம் முடித்த உடற்கல்வி இயக்குநர் நிலை - II சார்பாக மட்டும் கருத்துருக்கள் அனுப்பி வைக்கப்பட வேண்டும்.




உடற்கல்வி இயக்குநர் நிலை - II சார்பான விவரங்களை அனுப்பி வைக்கும்பொழுது  கீழ்க்கண்ட அறிவுரைகளைக் கவனத்தில் கொண்டு விவரங்களை சரிபார்த்து பட்டியல் தயார் செய்யும்படி முதன்மைக் கல்வி அலுவலர்கள் அறிவுறுத்தப்படுகிறார்கள்.
1
பட்டியலில் இடம் பெறும் ஆசிரியர்கள் 31.12.2020ஆம்  ஆண்டுவரை நியமனம் செய்யப்பட்டுள்ளவர்களில் 31.12.2020ற்குள் உடற்கல்வி இயக்குநர் நிலை - Iஆக நியமனம் பெற BPED, MPED உரிய கல்வி தகுதி பெற்றிருக்க வேண்டும்.
2
வெளிமாநிலச் சான்று எனில் மதிப்பீடு செய்யப்பட்டிருக்க வேண்டும்.  
3
1.1.2018 அல்லது அதற்குப் பின் முதுகலையாசிரியர் பதவி உயர்வை 3 ஆண்டிற்கு தற்காலிகத் துறப்பு செய்தவர்கள் மற்றும் ஏற்கனவே முதுகலையாசிரியர் பதவி உயர்வினை நிரந்தரத் துறப்பு செய்தவர்களின் பெயர்கள் பட்டியலில் எக்காரணத்தைக் கொண்டும் இடம் பெறுதல் கூடாது. அவ்வாறு பரிந்துரைக்கப்படின் சம்மந்தப்பட்ட அலுவலர் மற்றும் பணியாளர்கள் மீது உரிய நடவடிக்கை மேற்கொள்ளப்படும். மேலும் ஏற்கனவே பதவி உயர்வினை தற்காலிகமாக 3 ஆண்டுகள் உரிமை விடல் செய்தவர்கள் தற்போதுவரை 3 ஆண்டுகள் நிறைவு செய்திருப்பின் அவர்களின் பெயரினை முன்னுரிமைப் பட்டியலில் சேர்க்க அறிவுறுத்தப்படுகிறது.
4
அரசுப் பணியாளர் தேர்வாணையம் அல்லது ஆசிரியர் தேர்வு வாரியம் மூலம் தேர்வு செய்யப்பட்டவர்கள் சார்ந்த விவரங்களை அளிக்கையில் அவர்கள் தேர்வு செய்யப்பட்ட ஆண்டு மற்றும் தர எண் (Year of Recruitment and Rank No.) தவறாமல் குறிப்பிடப்பட வேண்டும்.  (நியமன ஆணையின் நகல் படிவத்துடன் இணைக்கப்பட வேண்டும்)
5
இளங்கலைப் பட்டத்தில் இரட்டைப்பட்டப்படிப்பு (DOUBLE DEGREE/ADDITIONAL DEGREE) படித்தவர்களின் பெயர்களை பட்டியலில் சேர்க்கக் கூடாது.
6
அரசாணை நிலை எண்.65 பணியாளர் மற்றும் நிர்வாகச் சீர்திருத்தத்(எஸ்) துறை நாள். 02.07.2014 –ன்படி 10+2+3 மற்றும் BPED, MPED அல்லது 11+1+3 மற்றும் BPED, MPED என்ற முறைப்படி கல்வித் தகுதிகள் பெற்ற பணியாளர்களின் பெயர்களை மட்டுமே பட்டியலில் சேர்க்க வேண்டும்.
7
துறை மாறுதல் மற்றும் அலகுவிட்டு அலகு மாறுதல் மூலம் பணியேற்றவர்களின் பெயர்களை அவர்கள் பள்ளிக் கல்வித்துறையில் பணியேற்ற நாளினை மட்டுமே அடிப்படையாகக் கொண்டு பட்டியலில் சேர்க்க வேண்டும்.
8
ஆசிரியர்களின் பிறந்ததேதி, நியமனமுறை, கடந்த 5 ஆண்டுகளில் தண்டனை ஏதும் பெற்றிருப்பின் அதன் விவரம், ஒழுங்கு நடவடிக்கை நிலுவையிலிருப்பின் அதன் விபரம் (17(a) அல்லது 17(b)) போன்றவற்றில் உள்ள நடவடிக்கைகளை உறுதி செய்து சரியாக அளிக்க வேண்டும்.
9
தமிழ்நாடு குடிமைப்பணி (ஒழுங்கு மற்றும் மேல்முறையீடு) விதிகளில் விதி 17(b)ன் கீழ் நடவடிக்கை மேற்கொள்ளப்பட்டுள்ள உடற்கல்வி இயக்குநர் நிலை – II  சார்ந்து பெயர்களை இப்பட்டியலில் பரிந்துரைக்கக் கூடாது.

10
தமிழ்நாடு குடிமைப்பணி (ஒழுங்கு மற்றும் மேல்முறையீடு) விதிகளில் விதி 17(a)ன் கீழ் நடவடிக்கை மேற்கொள்ளப்பட்டு தண்டனை பெற்று தண்டனை காலம் முடிவடையாத உடற்கல்வி இயக்குநர் நிலை - II சார்ந்து பெயர்களை இப்பட்டியலில் பரிந்துரைக்கக் கூடாது.

மேலே குறிப்பிட்டுள்ளவாறு தமிழ்நாடு குடிமைப்பணி (ஒழுங்கு மற்றும் மேல்முறையீடு) விதிகளின் கீழ் நடவடிக்கை மேற்கொள்ளப்பட்டு மற்றும் தண்டனை பெற்றுள்ள உடற்கல்வி இயக்குநர் நிலை - II விவரங்கள் பரிந்துரைக்கப்படும் முதன்மைக் கல்வி அலுவலர்கள் மீது உரிய நடவடிக்கை மேற்கொள்ளப்படும்.
11
நகராட்சிப் பள்ளிகளில் 1.6.86க்கு முன்னர் நகராட்சி ஆணையரால் நியமனம் செய்யப்பட்டு பணியாற்றிவரும்  உடற்கல்வி இயக்குநர் நிலை - II.  இவர்கள் சார்பான விவரங்கள் தனியாக அளிக்கப்படவேண்டும்.
12
உடற்கல்வி இயக்குநர் நிலைII-ல் தகுதிபெற்றவர்கள் எவருமில்லை எனில் " இன்மை" அறிக்கை தனியே தவறாமல் அனுப்பப்பட வேண்டும்.

13   மேலும் பெயர்பட்டியலில் சேர்க்கப்படும் ஆசிரியர்கள் சார்பாக கீழ்க்கண்ட சான்றுகளின் நகல்களைப் பெற்று சரிபார்த்து  முதன்மைக் கல்வி அலுவலரின் மேலொப்பத்துடன் சார்ந்த  ஆசிரியரின் விண்ணப்பத்துடன் இணைத்து அனுப்பி வைக்கப்படவேண்டும்.
(அ)   பணிவரன்முறை செய்யப்பட்ட ஆணையின் நகல்.
(ஆ)  தகுதிகாண் பருவம் முடிக்கப்பட்ட ஆணையின் நகல்
(இ)  பத்தாம் வகுப்பு அல்லது பட்டப்படிப்பில் தமிழ் பயிலாத ஆசிரியர்கள்  தமிழ் படித்த சான்றின் நகல் / தமிழ் பாடத்தில் TNPSC யில் தேர்வு எழுதி தேர்ச்சி பெற்றதற்கான சான்றிதழ்.
        (ஈ)   பத்து மற்றும் பன்னிரெண்டாம் வகுப்பு மதிப்பெண் பட்டியல்களின் நகல்கள்.
        (உ)   பட்டப்படிப்பு, பட்டமேற்படிப்பு மற்றும்  BPED, MPED பட்ட சான்றுகளின் 
          நகல்கள் மற்றும்ஒருங்கிணைந்த மதிப்பெண் பட்டியல்களின் நகல்                                    

         (Consolidate Mark  Sheet) தேவை.
       (ஊ)  பத்து மற்றும் பன்னிரெண்டாம் வகுப்புகள் வெளிமாநிலத்தில் பயின்று இருந்தால் அதற்கான இணைத்தன்மை (Equivalency) வழங்கிய ஆணையின் நகல் அவசியம் இணைக்கப்பட வேண்டும்.

       (எ)   பட்டப்படிப்பில் இணைத்தன்மை (Equivalency) பெற்ற அரசாணை   

                   விவரம்  அவசியம் இணைக்கப்படவேண்டும்.
(ஏ) மேலும் கடந்த ஆண்டுகளில் தகுதியிருந்தும் பரிந்துரைக்கப்படாமல் விடுபட்ட உடற்கல்வி இயக்குநர் நிலை IIல் உள்ளவர்களின் பெயர்கள் இம்முறை  பெயர் பட்டியலில் சேர்க்கப்பட்டால் கடந்த ஆண்டுகளில் எந்த காரணத்திற்கான முதன்மைக் கல்வி அலுவலரால் பரிந்துரைக்கப்படாமல் விடுபட்டது என்பதற்கானசரியான விளக்கத்தினை அளிக்க வேண்டும்.
ஐ)   குறிப்பிட்ட பாடத்தில் கல்வித் தகுதிக்கான பட்டங்கள் (Degree) பெறாத நிலையில் அப்பாடங்களுக்கான இணைத்தன்மை (Equivalence) அரசாணை நகல் இணைக்கப்படவேண்டும்.
14. அந்தந்த மாவட்டத்தில் பெயர்ப்பட்டியல் தொகுக்கப்பட்டு, இந்த  தொகுப்புப் பட்டியலின்கீழ் இப்பட்டியலில் உள்ள ஆசிரியர்களைத் தவிர வேறு எந்த ஆசிரியருடைய பெயரும் விடுபடவில்லை என்று சார்ந்த முதன்மைக் கல்வி அலுவலரால் சான்று அளிக்கப்படவேண்டும் எனவும் தெரிவிக்கப்படுகிறது. 

15.
  பெயர்ப்பட்டியல் தயார் செய்யும் போது உடற்கல்வி இயக்குநர் நிலை - II சார்பாக விவரங்களைப் பெற்று, கூர்ந்தாய்வு செய்து,     மேலே குறிப்பிடப்பட்டுள்ள சான்றுகளில் முதன்மைக் கல்வி அலுவலரால்  மேலொப்பமிட்ட நகல்களுடன் தொகுப்புப் பட்டியலை இத்துடன் இணைக்கப்பட்டுள்ள படிவம் II-ல் குறிப்பிடப்பட்டுள்ள 16 கலங்களில் எவ்வித  மாற்றம் செய்யாமல் Excel Formatல் குறுந்தகட்டில் பதிவு செய்து,    பதிவு செய்த குறுந்தகடு (CD) மற்றும் அச்சு நகல் ஆகியவைகளை எவ்வித தவறுமின்றி சம்பந்தப்பட்ட பிரிவு உதவியாளர் மூலம் நேரில்  சமர்ப்பிக்க வேண்டும் எனத்    தெரிவிக்கப்படுகிறது. 
முதன்மைக் கல்வி அலுவலர்களிடமிருந்து பெறப்படும் பட்டியலில் இடம் பெற்றுள்ள ஆசிரியர்களின் பெயர்கள் மட்டுமே பரிசீலிக்கப்பட்டு பணிமாறுதல் மூலம் உடற்கல்வி இயக்குநர் நிலை I-ஆக நியமனம் செய்வதற்கான  பட்டியலில் இடம் பெறுவார்களாதலின், இப்பொருளில் தனிப்பட்ட கவனத்தைச் செலுத்தி, மேற்கூறிய அறிவுரைகளைப் பின்பற்றி ஆசிரியர்களின் விவரப் பட்டியலை ஒரு முகாம்  ஏற்பாடு செய்து சரியாகத் தயார் செய்து காலதாமதமின்றி இணை இயக்குநரிடம் (மேல்நிலைக்கல்வி) நேரில் சமர்ப்பிக்க அனைத்து முதன்மைக் கல்வி அலுவலர்களும் கேட்டுக் கொள்ளப்படுகிறார்கள்.  இப்பட்டியலில் பெயர் விடுபட்டதாகத் தெரிவித்து எந்த ஆசிரியரிடமிருந்தாவது முறையீடு ஏதும் பின்னர் பெறப்படின், அதற்கு சம்பந்தப்பட்ட முதன்மைக் கல்வி அலுவலரே முழுப் பொறுப்பையும் ஏற்க நேரிடும் எனவும் தெரிவிக்கப்படுகிறது.
ஆசிரியர்களின் பெயர்ப்பட்டியல் தயாரிப்பது சார்ந்து ஒவ்வொரு ஆண்டும் வழிகாட்டு நெறிமுறைகள் தெரிவிக்கப்பட்டும், இந்நெறிமுறைகளைப் பின்பற்றாமல் சில முதன்மைக் கல்வி அலுவலர்களிடமிருந்து பட்டியல் தவறுதலாகவே பெறப்பட்டு வருகிறது.  எனவே மேலே தெரிவிக்கப்பட்டுள்ள நெறிமுறைகளைப் மிக கவனமாக பின்பற்றி அந்தந்த மாவட்ட முதன்மைக் கல்வி அலுவலக நேர்முக உதவியாளர் (மேல்நிலை) படிவம் 1 மற்றும் படிவம் 2ல் தெரிவிக்கப்பட்டுள்ள கலங்களில் உள்ள விவரங்களை எந்த கலமும் விடுபடாமல் முழுமையாகப் பூர்த்தி செய்து உரிய ஆவணங்களுடன் சரிபார்த்து அனுப்பி வைக்கத் தெரிவிக்கப்படுகிறது.

இச்செயல்முறைகளைப் பெற்றுக் கொண்டமைக்கான ஒப்புதலை இணை இயக்குநருக்கு (மேல்நிலைக் கல்வி) உடனடியாக அனுப்புமாறு அனைத்து மாவட்ட முதன்மைக் கல்வி அலுவலர்கள் கேட்டுக் கொள்ளப்படுகிறார்கள்.
இணைப்பு  -   1) படிவம் - I
                                 2) படிவம் - II 

                                                                                  இணை இயக்குநர் (மேல்நிலைக்கல்வி)
பெறுநர்
அனைத்து முதன்மைக் கல்வி அலுவலர்கள்.

அனைத்து கூடுதல் முதன்மைக் கல்வி அலுவலர்கள் (அகஇ)
 நகல்
1)  மாநிலத் திட்ட இயக்குநர், ஒருங்கிணைந்த பள்ளிக்கல்வித் திட்டம், 
      சென்னை-6    அவர்களுக்குப் பணிந்தனுப்பப்படுகிறது
2) இயக்குநர், மாநிலக் கல்வியியல் ஆராய்ச்சி மற்றும் பயிற்சி நிறுவனம், 
       சென்னை-6     அவர்களுக்குப் பணிந்தனுப்பப்படுகிறது.
3)  இயக்குநர், மாநில வயது வந்தோர் மற்றும் முறைசாரா கல்வித்  திட்டம், 
       சென்னை-6      அவர்களுக்குப் பணிந்தனுப்பப்படுகிறது.
4) இயக்குநர், தொடக்கக்கல்வி இயக்ககம், சென்னை -6    அவர்களுக்குப் 
       பணிந்தனுப்பப்படுகிறது.
